
Kgoeletso ya dikopo tsa Letlole la Ho imolla batho ba anngweng ke COVID-19 
makaleng a bonono ba dintho tse bohehang, dibetlwa, botaki le disebediswa tsa 
kutlo le pono 
 
 
Lefapha la Ntshetsopele ya Dikgwebo tse Nyane le Lefapha la Dipapadi, Bonono le Botjhaba, mmoho a etsa 
kgoeletso dikgwebong tse nang le bahiruwa ba mashome a mahlano, tse nang le bahiruwa ba makgolo a mabedi 
le mashome a mahlano, tse nang le bahiruwa ba leshome (diSMME), dikoporasi le dikgwebo tsa motho a le 
mong/bahwebi ba itshebetsang makaleng a bonono ba dintho tse bohehang, dibetlwa, botaki le disebediswa tsa 
kutlo le pono, ho etsa kopo ya ho imollwa kamehong ya COVID-19. 
 
Dipehelo tsa ho amoheleha tsa diSMME, dikoporasi le dikgwebo tsa motho a le mong/bahwebi ba 
itshebetsang: 
 
a. Dikgwebo tse kgonang ho fana ka bopaki ba hore tshebetso ya tsona e amehile hampe ka lebaka la sewa 

sa vaerase ya corona; 

b. Dikgwebo tsa motho a le mong/bahwebi ba itshebetsang, ba nang le ID e molaong ya Aforika Borwa le 
setefekeiti sa lekgetho, ba kgonang ho fana ka bopaki ba hore tshebetso ya bona e amehile hampe ka 
lebaka la sewa sa vaerase ya corona. 

Bakopi kaofela ba tlameha ho kgotsofatsa dipehelo tse latelang: 

a. Khamphani/mosebetsi wa porofeshenale o tlameha ho ba wa moahi wa Aforika Borwa ka diphesente tse 
100 kaofela; 

b. Bonyane diphesente tse 70 tsa basebetsi e tlameha ho ba baahi ba Aforika Borwa; 

c. Dikgwebo tsa basadi, batjha le batho ba phelang le boqhwala di tla thuswa pele; 

d. Khamphani/mosebetsi wa porofeshenale o tlameha ho ba o ngodisitswe le ho ikamahanya le molao wa 
SARS; 

e. Khamphani/mosebetsi wa porofeshenale o tlameha ho ikamahanya le B-BBEE. 

f. Dikgwebo tsa motho a le mong/bahwebi ba itshebetsang di tlameha ho kgotsofatsa dipehelo tse ho a, c le 
d ka hodimo. 

 
Tsela ya ho etsa kopo 
 
Dikopo tsa ho fumana Letlole la Ho imollwa kamehong ya COVID-19 di tlameha ho lebiswa mokgeng/setsing se 
bohareng se ntshang ditjhelete porovenseng ya heno ka ho tlatsa foromo e hlomathisitsweng, ya kopo ya Letlole 
la Ho imollwa kamehong ya COVID-19. Ditokomane tse latelang di tlameha ho romelwa le kopo: 

a. Lengolo le hlalosang kamoo COVID-19 e ammeng mosebetsi wa hao wa porofeshenale/khamphani le 
merero ya hao ya nako e tlang. Bolelele ba lengolo lena ha bo a tlameha ho feta leqephe le le leng. 

b. Foromo e tlatsitsweng ya kopo. 
c. Dintlha tsa mosebetsi wa porofeshenale/khamphani: 

o Porofaele ya khamphani kapa CV e bontshang hore wena le/kapa khamphani ya hao e ne e sebetsa 
nako e fetang selemo pele ho kgwedi ya Tlhakubele 2020. Bopaki ba mosebetsi wa hao wa 
porofeshenale, mohl. senepe sa mosebetsi wa hao; dikgokelo tsa websaete/maqephe a social 
media. 

o Referense e ngotsweng ke tlelaente kapa mokgatlo o amehang, ho netefatsa hore o sebetsa 
makaleng a boletsweng ka hodimo, le disampole tsa mosebetsi wa hao. 

o Diteitemente tsa ditjhelete tsa selemo le selemo sa moraorao kapa diakhaonte tsa bolaodi tse so ka 
di feta dikgwedi tse tharo tsa ho tloha letsatsing la kopo kapa diteitemente tsa akhaonte ya banka 
tsa dikgwedi tse tharo tse sa tswa feta (moo ho tshwanetseng). 

d. Ditokomane tse bontshang ho ikamahanya le molao (* e bontsha moo ho amang dikgwebo tse 
ngodisitsweng): 
o Khopi e netefaditsweng ya ID ya AB ya mokopi ya ka sehloohong 
o Setefekeiti se molaong sa lekgetho kapa PIN ya lekgetho 
o Ditokomane tsa FICA (mohl. diakhaonte tsa masepala; lengolo la bolaodi ba tsa setso) 
o Diteitemente tsa akhaonte ya banka tsa dikgwedi tse tharo, tse otlilweng setempe 
o Ditefekeiti tsa boingodiso tsa koporasi le/kapa khamphani*. 

e. Afidaviti ya ho imollwa kamehong ya COVID-19 e netefatsang hore: 
o Ha o e so ka o ba moamohedi wa tjhelete ya ho imollwa kamehong ya COVID-19; KAPA 
o O fumane tjhelete ya ho imollwa kapa thuso ya COVID-19, eo o lokelang ho bolela hore o e fumane 

hokae, o ne o kopile bokae le hore o fumane bokae; 
o Dilemo, bong, morabe, maemo a thuto, moputso wa hao le tse ding (boemo ba B-BBEE, basadi, 

batjha, boqhwala); le 
o Palo le hore bahiruwa ba hao ke baahi ba hokae. 

 
Kopo ya hao (ka kopo, sheba foromo e hlomathisitsweng ya kopo ya Letlole la Ho imollwa kamehong ya COVID-
19 ) e lokela ho fihla  [mokgeng/setsing se ntshang ditjhelete/thuso] porovenseng ya heno pele kapa ka la 19 
Mphalane 2020 ka hora ya 12:00 mme e lokela ho romelwa atereseng ya – 
 
Diaterese tsa dikopo tse romelwang ka imeile. 
 

1. Kapa Botjhabela 

EC-relief@ecdc.co.za 
 

2. Foreisetata 

FS-relief@fdc.co.za 
 

3. Porovense ya Gauteng 

gauteng-relief@gauteng.net 
 

4. Porovense ya KZN 

KZN-Relief@kzndac.gov.za 
 

5. Porovense ya Limpopo 

Lim-relief@lieda.co.za 
 

6. Porovense ya Mpumalanga 

Mpu-relief @mega.gov.za 
 

7. Porovense ya Leboya Botjhabela 

NW-relief@bbcdi.co.za 
 

8. Porovense ya Kapa Leboya  

NC-relief@nceda.co.za 
 

9. Porovense ya Kapa Bophirima 

WC-relief@thecdi.org.za 
 


